ԱՄՓՈՓԱԹԵՐԹ
ՄՇԱԿՈՒԹԱՅԻՆ ԺԱՌԱՆԳՈՒԹՅԱՆ ԱՍԻԱԿԱՆ ԴԱՇԻՆՔԻ ԿԱՆՈՆԱԴՐՈՒԹՅԱՆ

	1. ՀՀ արտաքին գործերի նախարարություն
	28.06.2023 թ.

	
	N 1111/33748-23

	1. ՀՀ արտաքին գործերի նախարարությունը «Մշակութային ժառանգության ասիական դաշինք» կանոնադրության վավերացումը կամ հաստատումը Հայաստանի Հանրապետության վարած արտաքին քաղաքականության տեսանկյունից համարում է նպատակահարմար:
	Ընդունվել է ի գիտություն: 

	2. ՀՀ արդարադատության նախարարություն
	29.06.2023 թ.

	
	N /14.2/30215-2023

	1. Կանոնադրությունը, թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է Հայաստանի Հանրապետության օրենքին հակասող նորմեր:
Կանոնադրության 35-րդ հոդվածով նախատեսվում է, որ Սույն Կանոնադրությունն ընդունվում է ՄԺԱԴ-ի հիմնադիր ժողովի կոնսենսուսով (թվական) (ամիս) (օր)-ին և ուժի մեջ է մտնում անմիջապես դրանից հետո։ Նման խմբագրությամբ թողնելու դեպքում այն կհակասի «Միջազգային պայմանագրերի մասին» օրենքի 17-րդ հոդվածին, որի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։
Ելնելով վերոգրյալից՝ Կանոնադրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Կանոնադրությունը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է: 
Հոդվածի մասով կատարվել է վերապահում:

	2. Միաժամանակ Ձեր ուշադրությունն եմ հրավիրում Կանոնադրության 36-րդ հոդվածի առաջին նախադասությանը: Հայերեն և անգլերեն տեքստերի մեջ հնարավոր է առկա լինի անհամապատասխանություն, մասնավորապես՝ անգլերեն «acts» բառի հայերեն թարգմանության առնչությամբ: Վերոգրյալն անհրաժեշտ է հստակեցնել հայերեն տեքստի պաշտոնական հաստատումն իրականացնող մարմնի հետ:
	Ընդունված չէ: 
Հարցը պարզաբանվել է չինական կողմի հետ նամակագրությամբ:

	3. Տեղեկացնում եմ նաև, որ Կանոնադրության 36-րդ հոդվածը կարող է խնդրահարույց լինել ՀՀ Սահմանադրության 5-րդ հոդվածի 3-րդ մասին համապատասխանության տեսանկյունից, քանի որ Կանոնադրությունը չի հստակեցնում անդամ պետությունների կողմից ընդունված այն ակտերի շրջանակը, որոնց նկատմամբ Դաշինքի որոշումները կգերակայեն: Հաշվի առնելով այն հանգամանքը, որ ՀՀ օրենսդրության շրջանակներում այս հարցին հստակ անդրադարձ կատարված չէ, Կանոնադրության 36-րդ հոդվածը կարող է տարատեսակ մեկնաբանությունների տեղիք տալ և նման խմբագրությամբ թողնելու դեպքում խնդրահարույց լինել:
	Ընդունված չէ: 
Հարցը պարզաբանվել է չինական կողմի հետ նամակագրությամբ:

	2.1 ՀՀ արդարադատության նախարարություն
	29.03.2024 թ.

	
	N /14.2.1/11366-2024

	1. Կանոնադրությունը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
	Ընդունվել է ի գիտություն: 

	2. Միաժամանակ հայտնում եմ, որ Կանոնադրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 3-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 3-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Կանոնադրությունը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:  
	Ընդունվել է ի գիտություն: 

	3. ՀՀ պետական գույքի կառավարման կոմիտե
	19.06.2023 թ.

	
	N 01/12.8/4688-2023

	1. Ի պատասխան Հայաստանի Հանրապետության կրթության, գիտության, մշակույթի և սպորտի նախարարության 2023 թվականի հունիսի 16-ի թիվ 34/15.3/15040-2023 գրության և ի կատարումն Հայաստանի Հանրապետության վարչապետի 2019 թվականի ապրիլի 17-ի թիվ 02/06.5/18499-2019 հանձնարարականի հայտնում ենք, որ «Մշակութային ժառանգության ասիական դաշինք» Կանոնադրությամբ «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն:

	4. ՀՀ ֆինանսների նախարարություն 
	10.07.2023 թ.

	
	N 01/5-2/13435-2023

	1. «Մշակութային ժառանգության ասիական դաշինք» Կանոնադրությունում  Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն:

	5. ՀՀ վարչապետի աշխատակազմի իրավաբանական վարչություն
	29.04.2024 թ.

	
	N 02/06.19/15530-2024

	Նախագծի 1-ին կետով նախատեսվում է հավանություն տալ 2023 թվականի ապրիլի 25-ին ընդունված «Մշակութային ժառանգության ասիական դաշինք» կանոնադրությունը վավերացնելու մասին» ՀՀ օրենքի նախագծի մասին ՀՀ կառավարության օրենսդրական նախաձեռնությանը: Մինչդեռ, հաշվի  առնելով  Սահմանադրության 5-րդ հոդվածով սահմանված իրավական նորմերի աստիճանակարգությունը, լրացուցիչ պարզաբանման անհրաժեշտություն ունի «Մշակութային ժառանգության ասիական դաշինքի» կանոնադրության 36-րդ հոդվածը, որի համաձայն՝ մշակութային ժառանգության ասիական դաշինքի որոշումները առաջնային են դրա անդամ պետությունների գործողությունների  համար։
	Ընդունվել է ի գիտություն:
[bookmark: _GoBack]Հարցը պարզաբանվել է չինական կողմի հետ նամակագրությամբ: Կանոնադրությունը չի պարունակում այնպիսի հոդվածներ, որոնք կարող են խնդրահարույց լինել Հայաստանի և որևէ այլ անդամ երկրի համար, Կանոնադրությամբ ամրագրված են ոչ էական պարտավորություններ, և որոշումները կայացվելու են կոնսեսնսուսային հիմունքներով: Հայաստանը չի կարող ընդունել վերապահումով՝ առանց   36-րդ հոդվածի, ինչպես և բոլոր մյուս երկրները, քանի որ Կանոնադրությունը վավերացնելու միջոցով է տեղի ունենում անդամակցությունը: Ուստի, 36-րդ հոդվածի նկատմամբ չի կարող կատարվել վերապահում:

	6. ՀՀ արդարադատության նախարարություն
	08.05.2024 թ.

	
	N //17687-2024

	1. Կանոնադրության 36-րդ հոդվածով սահմանվում է՝ «ACHA’s decisions shall be priority upon acts of its Member States. The working languages of ACHA are Chinese and English.»։ Սույն հոդվածում կիրառված է «acts» եզրույթը, որն այս կոնտեքստում կարող է նշանակել և «գործողություն», և «իրավական ակտ»։ Տվյալ տերմինի վերաբերյալ Չինաստանի Ժողովրդական Հանրապետության ազգային մշակութային ժառանգության վարչության փոխանակման և համագործակցության վարչության կողմից 2024թ.-ի փետրվարի 20-ի թիվ NCHA-2024-002 գրությամբ ներկայացվել է պարզաբանում, համաձայն որի՝ «acts» տերմինը վերաբերում է անդամ երկրների կողմից Կանոնադրության շրջանակներում իրականացվող գործողություններին։ 
Վերոշարադրյալից հետևում է, որ այս հոդվածը չի վերաբերում ՀՀ Սահմանադրության 5-րդ հոդվածով սահմանված իրավական նորմերի աստիճանակարգությանը և ՀՀ օրենսդրության տեսանկյունից չի առաջացնում հակասություն։ 
	Ընդունվել է ի գիտություն:


	2. Միաժամանակ Ձեր ուշադրությունն եմ հրավիրում այն հանգամանքին, որ Կանոնադրության 35-րդ հոդվածը վերաբերելի չէ պետությունների կողմից Կանոնադրությանը միանալու ընթացակարգին և այսպիսով չի հակասում ՀՀ օրենսդրությանը։ 
Ելնելով վերոհիշյալից՝ առաջարկում եմ վերանայել սույն հոդվածի առնչությամբ վերապահում կատարելու որոշումը։
	Ընդունվել է:
Վերապահում կատարելու որոշումը վերանայվել է:

	7. ՀՀ արտաքին գործերի նախարարություն
	10.05.2024 թ.

	1. Տեղեկացնում ենք, որ մեր իրավասության շրջանակներում դիտողություններ և առաջարկություններ չունենք:
	Ընդունվել է ի գիտություն:



